
REPUBLIKA E SHQIPERISE

AUTORITETI I KONKURRENCES
KOMISIONI KONKURRENCES

Tirané, mé o/]. /2.20.73

VENDIM
Nr. /0t , Daté /9 . /0 .2023

“MBI AUTORIZIMIN E PERQENDRIMIT TE REALIZUAR NEPERMJET PERFTIMIT TE
KONTROLLIT TE PERBASHKET TE SHOQERISE FIER THERMOELECTRIC SHA NGA
SHOQERITE DEPA COMMERCIAL S.A., GEK TERNA S.A. DHE GENER 2 SHPK”

Komisioni i Konkurrencés me pjesémarrjen e:

Z. Denar BIBA Kryetar
Znj. Leida MATIJA Zv/Kryetar
Znj. Adriana BERBERI Anétar
Znj. Rezana KONOMI Anétar

. Durim KRAJA Anétar

Né mbledhjen e tij té datés /4 . {.0. 2023, shqyrtoi ¢éshtjen me:

Objekti:

Baza Ligjore:

Autorizimi 1 pérqendrimit t€ realizuar népérmjet pérftimit té kontrollit té
pérbashkét té shoqérisé FIER Thermoelectric SHA nga shogérité DEPA
Commercial S.A., GEK TERNA S.A. dhe GENER 2 SHPK.

Nenet 2, 10-12, neni 24, germa d, dhe nenet 53-64 té ligjit nr. 9121, daté
28.07.2003 “Pér mbrojtien e konkurrencés™; Rregullorja “Pér zbatimin e
procedurave té pérqgendrimit té ndérmarrjeve”; Udhézimi “Pér formén e
njoftimit té pérqendrimit” dhe Formulari i njoftimit té pérgendrimit.

Komisioni i Konkurrencés, pas shqyrtimit té relacionit té Sekretarit té Pérgjithshém si dhe raportit
té Drejtorisé sé Analizés dhe Metodologjisé sé Tregjeve mbi njoftimin e pérgendrimit té realizuar
népérmjet pérftimit t€ kontrollit té€ pérbashkét t€ shoqérisé FIER Thermoelectric SHA nga
shoqérité¢ DEPA Commercial S.A., GEK TERNA S.A. dhe GENER 2 SHPK,

VEREN SE :

I.  Palét né transaksion dhe procedura



Prané Autoritetit t¢ Konkurrencés u depozitua njoftimi mbi pérftimin e kontrollit té pérbashkét té
shogérisé FIER Thermoelectric SHA nga shoqérité DEPA Commercial S.A., GEK TERNA S.A.
dhe GENER 2 SHPK.

Referuar dokumentit “Marréveshje pér Shitjen dhe Blerjen e Aksioneve”, nénshkruar mé daté 17
néntor 2023, palét né marréveshje jané:

Pala blerése: DEPA Commercial S.A. éshté njé shogéri anonime, e themeluar né Greqi, e
angazhuar né furnizimin, tregtiné me shumicé dhe tregtiné me pakicé té gazit natyror, si dhe
furnizimin me pakicé té energjisé elektrike.

DEPA Commercial S.A. zotérohet nga Fondi i Zhvillimit té Pasurive té Republikés Helenike dhe
nga Helleniq Energy Holdings.

DEPA Commercial S.A. ka importuar dhe eksportuar energji elektrike né dhe nga Shqipéria.

Pala shitése: Gek Terna Societe Anonime Holdings, Real Estate, Constructions (GEK
TERNA S.A.) éshté njé shogéri anonime, e themeluar dhe gqé vepron sipas legjislacionit té
Greqisé, aktive né fushén e ndértimit, infrastrukturés, energjisé sé rinovueshme, prodhimit termik
t€ energjis€, furnizimit dhe tregtimit té energjisé elektrike, koncesioneve, menaxhimit té mbetjeve,
minierave dhe zhvillimin dhe menaxhimin e pasurive té paluajtshme.

Shoqéria Target: FIER Thermoelectric SHA éshté zotéruesi, mbajtési i licencés, zhvilluesi dhe
operatori i nj€ termocentrali pér prodhimin e energjisé me turbina me cikél té kombinuar prej rreth
170MW né Roskovec, prané Fierit, Shqipéri qé do té lidhet me sistemin e transmetimit té gazit té
Trans Adriatic Pipeline AG.

FIER Thermoelectric €shté njé shoqéri e themeluar sé fundmi dhe nuk ka realizuar xhiro né tregun
shqiptar.

Aktualisht, FIER Thermoelectric SHA zotérohet nga GEK TERNA S.A. dhe nga GENER 2 SHPK.

GENER 2 SHPK éshté njé shoqéri me pérgjegjési té kufizuar, e themeluar sipas legjislacionit
shqiptar, e angazhuar né sektoré té€ ndryshém, pérfshiré ndértimin, infrastrukturén, punét civile,
energjin€, zhvillimin e pasurive té paluajtshme, telekomunikacionet, tregtiné me pakicé dhe
koncesionet, i pranishém né tregun shqiptar dhe né rajonin mé té gjeré. GENER 2 SHPK aktualisht
zotérohet nga z. Bashkim Ulaj, z. Ahmet Ulaj dhe z. Astrit Ulaj.

GENER 2 zotéron 100% shogériné Dragobia Energy SHPK, i cili népérmjet HEC Dragobia &
Ceremi e lidhur né sistemin e transmetimit, prodhon energji elektrike.

II. Pérgendrimi

Mg daté 17 néntor 2023, ndérmjet shogérive DEPA Commercial S.A. (blerési) dhe GEK TERNA
S.A. (shitési) éshté nénshkruar “Marréveshje pér Shitjen dhe Blerjen e Aksioneve” pér shitjen dhe
blerjen e 35% té kapitalit aksionar né FIER Thermoelectric SHA. Né té njéjtén daté, shoqgérité
DEPA Commercial S.A., GEK TERNA S.A., GENER 2 SHPK dhe Fier Thermoelectric SHA kané
nénshkruar Marréveshjen e Aksionaréve.



Referuar Marréveshjes pér Shitjen dhe Blerjen e Aksioneve, shitési zotéron 70% té totalit té
kapitalit aksionar té shoqérisé target dhe té té drejtave té votés. Blerési ka réné dakord té blejé nga
shitési 35% té totalit t& kapitalit aksionar t€ emetuar té shoqérisé target dhe té té drejtave té votimit.

Referuar Marréveshjes s¢ Aksionaréve, Bordi Mbikqyrés do té pérbéhet nga 6 anétaré, 2 nga
DEPA Commercial S.A., 2 nga GEK TERNA S.A. dhe 2 nga GENER 2 SHPK. Kryetari i Bordit
do té jeté nga Depa Commercial S.A. dhe nénkryetari do t€ jeté nga Gener 2 SHPK. Kryetari dhe
Zevendéskryetari nuk kané nj€ voté vendimtare. Vendimet e Bordit miratohen né njé asamble ku
jané té pranishém mé shumé se 50% e drejtoréve, pérveg ¢éshtjeve té rezervuara té Bordit (ku
pérfshihet miratimi i planit té biznesit etj) pér té cilat kérkohet miratimi né ményré unanime.

Vendimet e Asamblesé s€ Pérgjithshme miratohen me 60% té€ votave, por vendimet pér ¢éshtjet e
rezervuara té aksionaréve (ku pérfshihet miratimi dhe ndryshimi i buxhetit, miratimi i investimeve,
miratimi dhe ¢do ndryshim né Modelin Financiar etj) do t€ miratohen né ményré unanine.

ME daté 17 néntor 2023, transaksioni i propozuar €shté njoftuar né Komisionin Europian dhe mé
daté 11.12.2023, Komisioni ka vendosur t€ mos kundérshtojé operacionin e njoftuar dhe ta
deklarojé até né pérputhje me tregun e brendshém dhe me Marréveshjen e Zonés Ekonomike
Europiane.

Né pérfundim t€ transaksionit, shogéria target FIER Thermoelectric SHA do té zotérohet 35% nga
DEPA Commercial S.A., 35% nga GEK TERNA S.A. dhe 30% nga GENER 2 SHPK.

Referuar Udhézimit “Mbi kontrollin e Pérgendrimeve ndérmjet ndérmarrjeve”, né pikén 78 citohet
se: “Hyrja e aksionaréve té rinj né njé ndérmarrje té kontrolluar bashkérisht ose duke shtuar
numrin e aksionaréve tashmé kontrollues ose duke zévendésuar njé nga ata, gjithashtu pérbén
njé pérqendrim qé duhet njoftuar, pavarésisht se ndérmarrja kontrollohet bashkérisht para dhe
pas operacionit.

Né¢ transaksionin e mésipérm, né strukturén e shogérisé target hyn njé aksionar i ri kontrollues,
DEPA Commercial S.A. Duke qéné se secili aksionar sé vetmi ka té drejta bllokuese né lidhje me
vendime strategjike, aksionarét kontrollues t€ pérbashkét duhet té marrin né konsideraté interesat
e njéri-tjetrit dhe té bashképunojné pér pércaktimin e sjelljeve strategjike té sipérmarrjes sé
pérbashkét.

Referuar dokumentacionit té€ depozituar, transaksioni i propozuar pérbén njé pérgendrim né kuptim
té nenit 10 dhe 12 t€ ligjit nr. 9121 daté 28.07.2003 “Pér mbrojtjen e konkurrencés”, i cili éshté
objekt autorizimi nga Komisioni i Konkurrencés.

III. Analiza e konkurrencés

Né zbatim t€ nenit 3, pika 7, t€ ligjit nr. 9121, daté 28.07.2003 “Pér mbrojtjen e konkurrencés”, si
edhe Udhézimit nr.76, daté 07.04.2008 “Pér pércaktimin e tregut pérkatés”, treg pérkatés do té
konsiderohet tregu i prodhimit dhe furnizimit me shumicé té energjisé elektrike.

Treg pérkatés gjeografik do t€ konsiderohet territori i Republikés sé Shqipérisé.
Tregu i energjisé elektrike rregullohet mé Ligjin nr. 43/2015 “Pér sektorin e energjisé elektrike”,

1 ndryshuar, i cili pérmban rregulla t€ pérgjithshme pér furnizimin e energjisé elektrike pér

konsumatorét, pérmes krijimit t€ njé tregu funksional dhe konkurrues té energjisé. Sistemi
elektroenergjitik né Republikén e Shqipérisé pérbéhet nga: Prodhimi, Transmetimi, Shpérndarja e
energjisé elektrike, si dhe Tregtimi me géllim furnizimin e klientéve té energjisé elektrike.

Prodhimi i energjisé elektrike

Prodhimi i energjisé elektrike realizohet nga shogéria publike KESH SHA dhe shogéria HEC
Lanabregas SHA té€ cilat jané shoqéri me 100% té aksioneve shtetérore, si dhe nga subjektet private
té€ licencuara né kété aktivitet té tilla si: prodhuesit me pérparési, prodhuesit e pavarur dhe
vetéprodhuesit e energjisé elektrike. Prodhuesit me pérparési dhe prodhuesit e pavarur té energjisé
elektrike jané subjekte t€ licencuara né vite nga ERE qé shfrytézojné centralet ekzistuese apo té
reja, kryesisht népérmjet marréveshjeve t€ privatizimit, marréveshjeve té koncesionit apo
kontratave pér shfrytézimin dhe administrimin e impianteve prodhuese té energjisé elektrike.

Prodhimi total neto vendas i energjisé elektrike i realizuar pér vitin 2022, pavarésisht ményrés sé
funksionimit té prodhuesit, éshté 7,002,645 MWh.

Prodhimi i energjisé elektrike i realizuar pér vitin 2022, nga KESH sh.a. z&é 55.11% té gjithé
prodhimit t€ energjis€ elektrike né vendin toné dhe prodhimi i energjisé elektrike nga prodhuesit
e tjeré z¢ rreth 44.89%.

Referuar Raportit vjetor t€¢ ERE, kapaciteti i instaluar i centraleve té lidhura né rrjetin e
transmetimit gjaté vitit 2022 éshté rreth 2,266 MW dhe prodhimi neto i tyre ka rezultuar té jeté
6,149,229 MWh. Shogéria Dragobia Energy SHPK, népérmjet HEC Dragobia & Ceremi e lidhur
né sistemin e transmetimit, prodhon energji né vlerén 68,542 MWh duke zéné 1.1% té prodhimit
total.

Kapaciteti i instaluar i centraleve té lidhura né rrjetin e shpérndarjes pérgjaté vitit 2022 éshté rreth
348 MW dhe prodhimi neto i tyre ka rezultuar té jeté 853,414 MWh.

Aktualisht, nuk po prodhohet energji nga termocentrale né Shqipéri (té cilat pérfshijné gaz
natyror). Ekziston vetém njé central elektrik, TEC Vlora, i cili nuk ka qené operativ qé nga viti
2012. TEC Roskovec CCPP (180 MW) — FIER THERMOELECTRIC SHA ( targeti) éshté njé
central i cili ka marré opinion paraprak pér lidhje né sistemin e transmetimit pérgjaté vitit 2022,
por ende nuk ka filluar prodhimin.

Transmetimi i energjisé elektrike

Transmetimi i energjisé elektrike realizohet nga shoqéria “Operatori i Sistemit té¢ Transmetimit”
(OST) SHA, e cila éshté njé shoqéri me 100% té aksioneve shtetérore. Transmetimi i Energjisé
Elektrike né Shqipéri kryhet népérmjet sistemit té transmetimit i cili pérfshin rrjetin me tensioni té
lart€ 400 kV, 220 kV, 150 kV, dhe 110 kV.

OST SHA zhvillon Sistemin e Transmetimit né pérputhje me kérkesat afatgjata té furnizimit té
vendit me energji elektrike, me planet e zhvillimit t& burimeve té reja té energjisé elektrike dhe
koordinon zhvillimin e rrjetit t€ interkonjeksionit me vendet fqinje.

Prodhimi neto vendas pér vitin 2022 rezulton t€ jeté 7,002 GWh, ndérkohé gé konsumi total i
vendit rezulton té jeté 7,924 GWh, me njé balancé neto né drejtimin import 921 GWh.



Balanca neto e shkémbimit té energjisé elektrike pér vitin 2022 prej 921 GWh, rezulton si diferencé
e eksportit té realizuar né sasiné prej 2,123 GWh dhe importit té realizuar né vlerén 3,044 GWh.
Kjo diferencé éshté e kuptueshme pér faktin se sistemi elektroenergjitik shgiptar e bazon
prodhimin e energjisé elektrike né burimet hidrike, ku pér periudhat me reshje arrin té eksportojé
energji elektrike dhe né periudhat e thata gjaté vitit realizon import té energjisé elektrike pér té
mbuluar kérkesén n€ vend.

Gjaté vitit 2022, jané planifikuar kapacitete shtesé prodhuese té cilat jané né fazén e propozimit
apo né fazé ndértimi dhe qé priten té energjizohen gjaté vitit 2022-2023.

Referuar t€¢ dhénave té depozituara nga pala njoftuese, shogéria DEPA Commercial S.A. ka
importuar dhe eksportuar energji elektrike né dhe nga Shqipéria. VEllimi total i eksporteve té
elektricitetit t¢ DEPA-s drejt Shqipérisé €shté minimal krahasuar me véllimin total té eksporteve
té elektricitetit t€ béra né vend nga eksportues té tjeré, si¢ tregohet nga Raporti i Bilancit té
Energjisé pér vitin 2022, ku Shqipéria ka importuar njé total prej 3,043,533 MWh energji. Kéto
t€¢ dhéna déshmojné se pjesémarrja e DEPA-s né tregun shqiptar té furnizimit me energji elektrike
mbetet e kufizuar. Edhe pjesémarrja e GEK TERNA né tregun e energjisé elektrike né Shqipéri
pér furnizim mbetet e kufizuar.

Si rrjedhojé, transaksioni i njoftuar nuk do t& ndikojé konkurrencén né Shqipéri.

Lidhur me furnizimin me pakicé té energjisé elektrike, aktivitetet ¢ Grupit GEK TERNA dhe
DEPA, jané kryesisht t€ pérqendruara né Greqi.

FIER Thermoelectric SHA do t€ shes€, drejtpérdrejté apo indirekt, energjiné e prodhuar nga
impianti 1 saj né tregun shqiptar t€ energjisé€ elektrike, por né kété fazé nuk éshté planifikuar asnjé
aktivitet pér furnizimin me pakicé nga TEC FIER.

Shpérndarja e energjisé elektrike

Shpérndarja e energjisé elektrike realizohet nga shogéria “Operatori i Sistemit te Shpérndarjes”
(OSSH) SHA, e cila éshté njé shogéri me 100% té aksioneve shtetérore dhe éshté licencuar pér
operimin e sistemit t€ shpérndarjes sé energjisé elektrike. OSSH SHA prokuron energji elektrike
né tregun e hapur dhe nga burimet e rinovueshme, né pérputhje me rregulloren e miratuar nga ERE
dhe népérmjet platformés elektronike pér procedurat e blerjes sé energjisé elektrike.

Tregu i gazit natyror

Gazi natyror vjen nga fushat e naftés ose nga fushat e gazit natyror. Pas pérpunimit dhe pastrimit
né njé impiant trajtimi, ai mund té furnizohet ose né formé gazore pérmes tubacioneve, ose né
formé t€ 1éngét si LNG.

Tregu pér furnizimin me pakicé€ i gazit natyror né Shqipéri nuk ekziston dhe DEPA do té jeté njé
nga furnizuesit e paré q€ do t€ hyjné né kété treg pérmes pikés sé hyrjes greke nga Tubacioni Trans
Adriatik (TAP).

Pér sa i pérket furnizimit me pakicé té gazit natyror, aktivitetet e GEK TERNA dhe DEPA jané té
pérgendruara kryesisht né Greqi.



Né pérfundim té analizés konstatohet se transaksioni i propozuar éshté pérftimi i kontrollit té
pérbashkét té€ shoqéris€ FIER Thermoelectric SHA nga shoqérité DEPA Commercial S.A., GEK
TERNA S.A. dhe GENER 2 SHPK.

DEPA Commercial S.A. éshté njé shoqéri aktive né furnizimin, tregtiné me shumicé dhe tregtiné
me pakicé€ t€ gazit natyror, si dhe furnizimin me pakicé t€ energjisé elektrike né shtetin grek.

DEPA Commercial S.A. ka importuar dhe eksportuar energji elektrike né dhe nga Shqipéria, por
pjesémarrja e saj né tregun shqiptar té furnizimit me energji elektrike mbetet e kufizuar. Véllimi
total i eksporteve té elektricitetit t¢ DEPA-s drejt Shqipérisé éshté vetém minimal krahasuar me
véllimin total t€ eksporteve té elektricitetit té€ béra né vend nga eksportues té tjeré.

GEK TERNA S.A. éshté njé shoqéri aktive né fushat e ndértimit, infrastrukturés, prodhimit té
energjisé, furnizimit dhe tregtisé s€ energjisé sé pastér nga burimet termike dhe té rinovueshme,
furnizimit dhe tregtisé sé energjisé elektrike dhe gazit natyror, koncesioneve etj.

Pjesémarrja ¢ GEK TERNA né tregun e energjisé elektrike né Shqipéri pér furnizim mbetet e
kufizuar krahasuar me véllimin total t€ eksporteve t€ béra né vend nga eksportues té tjeré.

GENER 2 éshté nj€ shoqéri aktive kryesisht né fushén e ndértimit, me njé portofol té projekteve
t€ ndértimit t€¢ banesave dhe ndértesave tregtare, rrugéve, autostradave dhe projekteve té
infrastrukturés. Népérmjet shoqérisé sé kontrolluar prej saj, Dragobia Energy SHPK, GENER 2
realizon t€ ardhura né tregun e prodhimit t& energjisé elektrike nga HEC Dragobia & Ceremi, e
lidhur né sistemin e transmetimit, duke prodhuar energji n€ vlerén 68,542 MWh pér vitin 2022 dhe
duke zéné 1.1% té prodhimit total té energjisé elektrike né vend.

FIER Thermoelectric SHA éshté zotéruesi, mbajtési i licencés, zhvilluesi dhe operatori i njé
termocentrali, dhe né vecanti i njé turbine me gaz me cikél té kombinuar, né Roskovec, Fier. FIER
Thermoelectric SHA &shté njé shoqéri e themeluar sé fundmi dhe nuk ka realizuar xhiro né tregun
shqiptar.

Pér sa i pérket furnizimit me pakicé té gazit natyror, aktivitetet e GEK TERNA dhe DEPA jané té
pérqendruara kryesisht né Greqi. Tregu pér furnizimin me pakicé i gazit natyror né Shqipéri nuk
ekziston dhe DEPA do té jeté njé nga furnizuesit e paré qé do té hyjné né kété treg pérmes pikés
s€ hyrjes greke nga Tubacioni Trans Adriatik (TAP).

Qéllimi i krijimit té termocentralit, pérmes target, éshté mbulimi i mungesés sé energjisé elektrike
t€ Shqipérisé nga asetet e prodhimit té energjisé vendase dhe pérmirésimi i kontrollit té frekuencés
s€ sistemit shqiptar. Si fillim, shoqéria target do t€ plotésojé nevojat vendase dhe né njé fazé té
dyté do té vlerésojé eksportet né vendet fqinje jo t&¢ Komunitetit Evropian.

Pérqendrimi nuk do té krijojé mbivendosje ose marrédhénie té rrjedhés sé sipérme apo té poshtme
midis aktiviteteve t€ paléve né nivel kombétar dhe pér kéto arsye, transaksioni i synuar nuk do té
sjellé ndryshim dhe nuk do t€ keté ndikim aktualisht né tregun shqiptar.

PER KETO ARSYE:

Komisioni i Konkurrencés, né bazé té nenit 24, shkronja d dhe nenit 56 pika 1 té ligjit nr. 9121,
daté 28.07.2003 “Pér mbrojtjen e konkurrencés™,



VENDOSI:

1. Té autorizojé pérgendrimin e realizuar népérmjet pérftimit té€ kontrollit té pérbashkét té
shogérisé FIER Thermoelectric SHA nga shoqérit¢ DEPA Commercial S.A., GEK
TERNA S.A. dhe GENER 2 SHPK.

2. Ngarkohet Sekretari i Pérgjithshém pér njoftimin e paléve dhe dérgimin e vendimit pasi té
béhen pagesat qé parashikon rregullorja “Pér caktimin e shpenzimeve pér ndjekjen e
procedurave prané Autoritetit t€ Konkurrencés™.

Ky vendim hyn né fuqi menjéheré.

